
k kyk vandag na die versorging
van minderjarige kinders wan-
neer jy nie meer daar is nie.

Die gedagte is by my gelaat
deur ’'n leser met wie ek gereeld kontak
het. Hy wou weet hoe word ’n voog aan-
gestel.

Dit is seker algemene kennis dat jy in
jou testament ’n voog kan aanwys, maar
dan wat?

Hoe weet die kind se skool byvoorbeeld
dat jy die kind se voog is? Hoe kan jy reg-
tens namens die kind optree? Watse be-
wys het jy dat jy die kind se voog is? Wat-
ter regte en verpligtings het jy?

Dit is hierdie tipe vrae wat dit vir my so
interessant maak om hierdie rubriek
te skryf. Dit laat mens week na

Ouerskap

Voordat ek by die vraag oor die
voog kom, kom ons kyk eers na wat ou-
ers behoort te doen.

Ouerskap gaan oor meer as net liefde
en toewyding teenoor die kind. Daar rus
'n wetlike plig op ouers, getroud of nie,
om 'n kind te onderhou. Die plig rus in
verhouding tot elke ouer na vermoé.

En as daar nie ouers is nie, dan op
grootouers, sibbes en ander aan wie se
sorg die kind oorgelaat is. Maar ek bepaal
my by die ouers vandag en die voorsorg
wat hulle behoort te tref vir die versorging
van die kind wanneer hulle wegval.

Eers net ’n stukkie werklikheid van die
lewe. Dit is baie moeilik vir baie mense
om met hul eie verganklikheid gekonfron-
teer te word. Daarom dat baie mense
praat van “as ek dalk eendag iets moet
oorkom”.

Hier is die nuus: Jy gaan nie “dalk iets
oorkom” nie. Jy gaan beslis dood. Jy weet
nie wanneer nie. As jy 'n ouer van ‘n kind
is, moet jy vir daardie kind sorg. En vir na
jou dood vir sy of haar versorging voor-
sorg tref.

te stel

Dit begin by jou testament.
En soos wat ek gereeld oor die
jare hier skryf, maak tog seker jy
kry iemand met die nodige kundig-
heid om vir jou 'n testament op te stel.

Om 'n dokument met 'n spul regsterme
aanmekaar te slaan, is nie noodwendig ‘n
uitvoerbare testament nie. Jou testament
moet sé wat jy wil sé. Dit moet jou spesi-
fieke behoeftes hanteer en reél vir die dag
wanneer jy nie meer daar is nie. Dit sluit
in die versorging van jou kind.

Hierdie aanstelling is nie sommer net 'n
klousule in jou testament nie. Die Kinder-
wet (38 van 2005) is baie duidelik hieroor.

En dit sal goed wees as jy in jou testa-
ment bepaal dat jy vir X of Y as voog van
jou kind aanstel na jou dood en dat jy die
aanstelling doen ingevolge art. 27 (1) van
die wet. Net om dit sterker regskrag te
gee.

Wet gee kinders inspraak
Maar jy (of julle, as albei ouers toesig het)
is ook nie altyd die alleenbesluitnemer
oor voogdyskap nie. Die kind self het ook
'n sé daarin.

Art. 10 van die Kinderwet is baie direk

in hierdie opsig. Dit gee aan die kind die
reg om deel van die besluitneming te
wees, gegewe sy of haar ouderdom en sta-
dium van ontwikkeling. Oorweging moet
gegee word aan die kind se wense.
Kortom, bespreek jou testament - min-
stens hierdie deel daarvan - met jou kind.

Die voog

Voordat jy finaal besluit oor die aanstel-
ling van ’n voog in jou testament moet jy
seker maak dat die persoon bevoeg is om
as voog oor die kind op te tree. Moenie
sommer net 'n familielid aanwys nie, gaan
sit en bespreek dit deeglik. En moenie
bang wees om prontuit te praat nie. Om
iemand anders se kinders oor te neem, sit
nie in elkeen se broek nie.

Die voog verkry eers sy of haar verplig-
ting na sterfte van die kind se ouer of ou-
ers. Verder is dit belangrik om te verstaan
dat die aangewese persoon eers sy of haar
aanstelling as voog verkry nadat dit deur
die meester van hof bevestig is.

Die Boedelwet (Wet 66 van 1965) bepaal
verder dat geen persoon beheer mag uit-
oefen oor die bates van 'n minderjarige
(vir die doel van ons gesprek) sonder ‘n
aanstellingsbrief ingevolge hierdie wet nie.

Versorging

Dink terselfdertyd aan geld. Die versor-
ging van 'n kind kos geld. En jy wil nie
iemand anders belas met geldverpligtings
teenoor jou kind nie.

Die eenvoudigste en sekerste oplossing
is om 'n polis uit te neem op jou en jou
vrou of man se lewe, spesifiek met die
doel om vir die kind te sorg, sou julle
vroeg sterf. Laat die polis uitkeer aan n
testamentére trust met onathanklike trus-
tees. Dan is dit uit die hande van die
meester se voogdyfonds (belangrik, soos
ek dit sien). En jy vermy finansiéle versoe-
kings.

As jy nie vroeg doodgaan nie en die
kind is volwasse en gaan werk, begunstig
die polis aan die kind en laat hy of sy die
premies oorneem.

Dit is seker-geld, wat in elk geval vir
hom of haar bedoel was.

